
KANTONALNI SUD NOVI TRAVNIK

Broj: 06 0 K 000024 07 K 
Novi Travnik, 12.09.2007.godine
U IME FEDERACIJE BOSNE I HERCEGOVINE !
Kantonalni sud u Novom Travniku, u vijeću sastavljenom od sudaca Darmina Avdić kao predsjednika vijeća, Dunke Begić i Slavka Marić kao članova vijeća, uz sudjelovanje Mironije Jozak kao zapisničara, u krivičnom predmetu protiv optužene Kunić Mirnese zbog krivičnog djela razbojništva iz člana 289. stav 2. KZ F BiH, optužene po optužnici Kantonalnog tužilaštva Travnik broj Kt-126/07 od 09.05.2007.godine, nakon održanog usmenog i javnog pretresa u prisustvu donio je i u prisustvu optužene Kunić Mirnese, njenog branioca Ramčić Ibrahima te kantonalne tužiteljice Vilić Rusmere dana 12.09.2007. godine donio i javno objavio slijedeću
P R E S U D U
Optužena:

KUNIĆ MIRNESA, kči Smaila i majke Šemse djevojački Bešić, rođena 09.01.1986.godine u Travniku, nastanjena u naselju Kruščica-Ciganluk broj 35, općina Vitez, pismena sa završenim 1 razredom osnovne škole, bez zanimanja, ne zaposlena, bez imovine, ne udana, po nacionalnosti Bošnjakinja, državljanka BiH, ranije osuđivana, nalazi se na izdržavanju kazne zatvora u Kazneno-popravnom zavodu Tuzla, 

K R I V A   J E

Što je:

Dana 30.11.2006.godine u večernjim satima u Ul. Bosanska u Travniku općina Travnik s ciljem da sebi pribavi protivpravnu imovinsku korist, nakon što je po raznim ugostiteljskim objektima konzumirala alkohol i opojnu drogu, srela oštećenu Levarda Iskru koja se nalazila u društvu sa Čabrić Deom i Čabrić Vedranom i nakon što je oštećena uzela u ruku svoj mobilni aparat marke „Nokia“ u nakani da pošalje SMS poruku, optužena je stala ispred oštećene prepriječivši joj put izvadila iz džepa jakne nož-čakiju, te uz prijetnju nožem oduzela od oštećene mobilni aparat marke „Nokia“ i udaljila se zaprijetivši oštećenoj da se za njom ne okreće oštetivši na taj način Levarda Iskru. 

Čime je počinila krivično djelo razbojništva iz člana 289. stav 2. KZ F BiH,

Pa je sud na osnovu istog zakonskog propisa, a uz primjenu člana 50. tačka b) i člana 51. stav 1. tačka b) KZ F BiH 

O S U Đ U J E

Na kaznu zatvora u trajanju od 2 (dvije) godine i 6 (šest) mjeseci.

Na osnovu člana 57. stav 1. KZ F BiH optuženoj se u izrečenu kaznu ima uračunati vrijeme u kojem je bila lišena slobode dana 30.01.2007.godine u vremenskom periodu od 10,55 sati do 14,00 sati.

Na osnovu člana 202. stav 1. ZKP F BiH optužena se obavezuje da nadoknadi troškove krivičnog postupka u iznosu od 1.826,70 KM (hiljaduosamstodvadesetšest KM i 70/pf) koji se odnose na nagradu i materijalne troškove branioca po službenoj dužnosti.

Darmin Avdić

Dnevni avaz 02.03.2008 godine

POTVRĐENA PRESUDA MIRNESI KUNIĆ

DVIJE I PO GODINE ZA RAZBOJNIŠTVO

Vrhovni sud Federacije Bosne i Hercegovine odbio je žalbu optuženice Mirnese Kunić iz naselja Kruščica-Ciganluk u općini Vitez i potvrdio prvostepenu presudu Kantonalnog suda u Novom Travniku kojom je osuđena na dvije godine i šest mjeseci  zatvora.

Mirnesa Kunić 30. novembra 2006. godine u vačernjim satima u Bosanskoj ulici u Travniku, nakon što je po raznim ugostiteljskim objektima konzumirala alkohol i drogu, izvršila je razbojništvo nad maloljetnom I.L., koja je bila u društvu prijatelja D.Č. i V.Č.

Uz prijetnju nožem, Kunić je od I.L. otela mobitel i pobjegla prijeteći da se za njom ne okreću.
